
                                        Covid‐19 pillugu maleruaqqusat innersuussutillu 
              Teknikimik Ilinniarfik                  

           (nutartertuagaq) 

Nutarterpoq 5. januar 2022 

 

Annertunerusumik Corunartoqarnerata nalaani, ilinniarfiup atuartisineq ingerlanniarpaa, naak 

atuartitsineq allatut ingerlaneqartarsinnaagaluartoq. 

Tamannali anguniassagutsigu, akisussaaqataasariaqarputit. 

Aqunneqarsinnaanngitsumik tuniluuttoqalissagaluarpat, atuartitsinerlu unitsikkallartariaqarlugu, 

tamanna immikkut ilinniarfiup aqutsisuinik nalunaarutigineqassaaq. 

Naluneqassanngilarli, KTI’p pingaartilluinnarmagu sulisut ilinniartullu toqqissisimanissaat, 

atuarfimmi ilinniartullu iniini, naak taamatut pisoqaraluartoq. 

Taamaaliorsinnaassagutta, makku ulluinnarni KTI‐mi eqqumaffigissavagut: 

Nakorsaaneqarfiup innersuussutaasa malinnissaat: 

‐ Angerlarsimaannarit, makku tunillatsissimasinnaanermut ersiutit malugigukkit, 

misissortigillu: 

Kissarneqarneq, panertumik quersorneq, anernikilliorneq, qasoqqaneq, 

mamassusersiuutaarunneq naamasaarunnerlu, saannerineq, toqqusaarlunneq. 

Ilaasa aamma ersiutit allat nalaassinnaavaat, soorlu meriannguneq, niaqorlunneq 

meriarnerlu. 

‐ Inunnut qanillinaveersaarlutillu allat innimiginninnissaannik piumaffigikkit. – aamma 

atuarnermi. 

‐ Assamminneq, ersakkut kunissineq eqitaarinerlu pinaveersaakkit – inunnik allanik timikkut 

attugaqarnissat killileruk. 

‐ Talinnut quersorlutilluunniit tangajorit. 

‐ Sumut tamaanga qisertarnak, tuniluussinnaaneq annertusisarpoq. 

‐ Assatit errortukulakkit, imaluunniit assannut spriti atoruk. 

‐ Eqqiaaneq eqqumaffigiuk – angerlarsimaffinni atuarfimmilu. 

‐ Atuartitsivik qimalerussiuk: Ilinniartut tamarmik ullormut attorajutatik tagiassavaat (soorlu 

nerriviit issiaviillu atorsimasatik tigummiviillu assigiinngitsut) 

 

KTI‐imi iliuutsit: 

‐ KTI’p eqqiarneqartarnerani eqqumaffiginiarneqarput sulisut ilinniartullu annertunerusumik 

angallaffii. ILLIT eqqiaanerup pitsaanerulernissaanut peqatasinnaavutit, atuartitsinerup 

naammassinerani torersaasaruit. Taamaalillutik eqqiaasut suliassatik  

piffissaqarfiginerulissavaat… tassalu Eqqiaaneq (torersaanerunngitsoq). 

‐ Atuaqatigiikkuutaat, naammattunik peqartilluta, perusuissartarfik 

aalajangersimalluinnartoq atortassaavaat. Eqqamajuk perusuersartarfik qimatsinnagu, 

attukkatit tamaasa tagiassagakkit. 

‐ Sapinngasaq tamaat atuaqatigiikkuutaat allanut akuliunnaveersaassapput. 

‐ Ataatsikkorsuaq qiteqqunnerit ullup qeqqasiornerillu pinaveersaartinniarlugit, piffissanut  

assigiinngitsunut agguarneqassapput. Qaqugukkut pisassanersut 

nalunaarutigineqarumaarput. 

‐ Qiteqquttarfiit nerriviini amerlanerpaamik sisamaasinnaassapput. Issiaviillu 

amerlaqataannik taamaallaat inoqarsinnaassalluni.  

‐ Amerlasuunngorlusi katersuunnaveersaaritsi. 

‐ Tunillatsissimaguit piaartumik KTI‐mut nalunaarutigissavat. 

‐ Tunillatsissimaguit immikkut inissannik tunineqassaatit (ilinniartut inaanni najugaqaruit), 

inigisannilu imminut mattutissallutit.  

‐ Tunillatsissimaguit, qanillisimasat tamassuminnga nammineq kalerrinniassavatit,  

‐ Peqqinnissaqarfiup maleruaqqusai malikkit. 

‐ Qaqugukkut tunillatsissimasumut qanillisimasutut naliliisoqassava? 

     Uku arlaat pisimappat: 

1. Tunillatsissimasoq najugaqatigisimagaanni, tunillaasinnaanerata nalaani. 

2. Tunillatsissimasoq attorsimagaanni, soorlu eqitsinikkut/kunissinikkut imaluunniit 

quersornikkut/tangajornikkut. 

3. Tunillatsissimasoq 1 meter‐imik qaninnerullugu sivikinnerpaamik 15 minutsini 

ilagisimagaanni, soorlu oqaloqatigalugu imaluunniit ataatsimeeqatigalugu. 

.....tunillatsissimasorlu attavigisimagaanni tunillaasinnaanerata nalaani, tassalu: 

4. Inuit tunillatsissimanerup ilisarnaataanik malugisaqalersimasut misissortinnikkullu 

tunillatsissimasutut paasineqartut akornanni: Nappaatip ersiutaanik atugaqalernermiit nal. 

ak. 48 sioqqullugu, ersiutaarunnerullu nal. ak. 48 kingorna. 

5. Tunillatsissimasut nappaatilli ersiutaanik malussanngitsut, misissortinnermilu 

tunillatsissimasutut paasineqartut akornanni: Nal. ak. 48‐nik sioqqullugu 

misissortinnermiit, ullullu 7 missortinnerup kingorna. 

 

‐ Tunilllatsereernerup kingorna aatsaat atuariartoqissinnaavutit, peqqinnissarfimmiit 

peqqissisutut nalunaarfigineqareeruit, allanullu akuliussinnaalersimasutut 

nalilerneqareeruit. Atualeqqinnginninni tamanna KTI‐mut nalunaarutigeqqaassavat, 

ilinniartunut ineqarfik ilanngullugu. 

‐ Akiuussutissamik suli kapitissimanngikkuit, KTI‐p innersuussutigingaassavaa 

taamaaliornissannik.  Tunillatsissagaluaruit kingusinaariissaatit. Misilittakkat takutippaat, 

nappaamik atuipiloortartut tassaasut inuusunnerumaat akiuussamillu 

kapitinneqarsimanngitsut. 

‐ Eqqarsaatigeqqaaruk pisariaqavinnersoq, sapaatit akunnerisa naanerini 

illoqarfiliartariaqarnerlutit. 

 

‐ LECTIO‐kut nalunaarutinik malinnaagit. 


